
Ganeshvarakritam Skanda Kavacham

க³ணேஶ்வரக்ரு’தம் ஸ்கந்த³கவசம்

(ஶிவரஹஸ்யாந்தர்க³தே ஈஶாக்²யே)

க³ணேஶ்வர உவாச ।
கநககுண்ட³லமண்ட³லராஜித
ஸரஸிஜாமலஸுந்த³ரலோசநம் ।
நிஶிதஶஸ்த்ரஶராஸந தா⁴ரிணம்
ஶரவணோத்³ப⁴வமீஶஸுதம் நம:॥ 156॥
ஸிந்தூ³ராருணமிந்து³காந்திவத³நம் கேயூரஹாராதி³பி⁴-
ர்தி³வ்யைராப⁴ரணைர்விபூ⁴ஷிததநும் ஸ்வர்க³ஸ்ய ஸௌக்²யப்ரத³ம் ।
அம்போ⁴ஜாப⁴யஶக்தி குக்குடத⁴ரம் தி³வ்யாங்க³ராகோ³ஜ்ஜ்வலம்
ஸுப்³ரஹ்மண்யமுபாஸ்மஹே ப்ரணமதாம் ஸர்வார்த²ஸித்³தி⁴ப்ரத³ம் ॥ 157॥
- -

ஶிகா²ம் ரக்ஷேத்குமாரஸ்து கார்திகேய: ஶிரோऽது ।
லலாடம் பார்வதீஸூநுர்விஶாகோ²ऽவது ப்⁴ரூயுக³ம் ॥ 158॥
நேத்ரேऽவ்யாத்க்ரௌஞ்சபே⁴தீ³ ச நாஸிகாம் ஶிகி²வாஹந: ।
கர்ணத்³வயம் ஶக்தித⁴ர: கர்ணமூலே ஷடா³நந:॥ 159॥
க³ண்ட³யுக்³மம் மஹாஸேந: கபோலௌ தாரகாந்தக: ।
ஓஷ்ட²த்³வயம் ச ஸேநாநீ ரஸநாம் ஶிகி²கேதந:॥ 160॥
தாலும் கலாத⁴ர: பாது த³ம்ஷ்ட்ராம் தே³வஶிகா²மணி: ।
கா³ங்கே³யஶ்சுபு³கம் பாது முக²ம் பாது ஶிகோ²த்³ப⁴வ:॥ 161॥
ஹநூ ஹரஸுத: பாது பாது கண்ட²ம் ஸதா³க்³நிபூ: ⁴ ।
க்³ரீவாம் கௌ³ரீஸுத: பாது கக்ஷௌ காருண்யவாரிதி: ⁴ ॥ 162॥
ஸ்கந்தௌ⁴ மமாவதாத்ஸ்கந்தோ³ பா³ஹுலேயோ பு⁴ஜௌ மம ।
பா³ஹூ ப⁴வோத்³ப⁴வ: பாது கரௌ ஷாண்மாதுரோऽவது ॥ 163॥

அங்கு³லீ பிங்க³ல: பாது ஹ்ரு’த³யம் மது⁴மித்ரஜித் ।
நாபி⁴ம் மமோத³ரம் சைவ ஸுப்³ரஹ்மண்ய:ஸதா³வது ॥ 164॥
மத்⁴யம் ஜக³த்³விபு: ⁴ பாது நாபி⁴ம் த்³வாத³ஶலோசந: ।
கடிம் த்³விஷட்³பு⁴ஜ: பாது கு³ஹ்யம் பாது கு³ஹ:ஸதா³॥ 165॥
ஜக⁴நம் ஜாஹ்நவீஸூநு: ப்ரு’ஷ்ட²ம் ப்ரமத²நாயக: ।
ஊரூ பாயாது³மாபுத்ரோ ஜாநுயுக்³மம் ஜக³த்³தி⁴த:॥ 166॥
ஜங்கே⁴ பாது ஜக³த்பூஜ்ய: பாது கு³ல்பௌ² மஹாப³ல: ।
பாதௌ³ பாது பரம் ஜ்யோதி:ஸர்வாங்க³ம் குக்குடத்⁴வஜ:॥ 167॥
ஊர்த்⁴வம் பாது மஹோதா³ரோऽப்யத⁴ஸ்தாத்பாது ஶாங்கரி: ।
பார்ஶ்வம் ந: பாது பாபக்⁴ந:ஸர்வத: பாது ஶக்தித்⁴ரு’க் ॥ 168॥
பூர்வாஹ்ணேऽவ்யாத்பரம் ப்³ரஹ்ம மத்⁴யாஹ்நேऽவது தாரஜித் ।
அபராஹ்ணே கு³ஹ: பாது ராத்ரௌ தை³த்யாந்தகோऽவது ॥ 169॥
த்ரிஸந்த்⁴யம் ச ஸுதீ: ⁴ பாது ஸர்வதா³ பாது ப³ர்ஹிக:³ ।
ப³ஹிஷ்ட²ம் ஷண்முக:² பாது அந்த:ஸ்யம் க்ரு’த்திகாஸுத:॥ 170॥
வ்ரஜந்தம் ஸுரஸைந்யேஶ:அடந்தம் பாஶத்⁴ரு’க்³விபு:⁴ ।
ஶயாநம் பாது ஶூரக்⁴நோ மார்கே³ பாது குமாரக:॥ 171॥
வநே ரணே கி³ரிசர:ஸதா³ ரக்ஷது மாம் வடு: ।
ஸுப்³ரஹ்மண்யஸ்ய கவசம் த⁴ர்மகாமார்த²மோக்ஷத³ம் ॥ 172॥
மந்த்ராணாம் பரமம் மந்த்ரம் கு³ஹ்யாத்³கு³ஹ்யதரம் ஸதா³ ।
பட²ந் ஶ்ர்ரு’ண்வந் ஸர்வபாபை: ரோகை³ஶ்சாபி விமுச்யதே ॥ 173॥
॥ இதி ஶிவரஹஸ்யாந்தர்க³தே க³ணேஶ்வரக்ரு’தம் ஸ்கந்த³கவசம் ஸம்பூர்ணம் ॥
-॥ஶ்ரீஶிவரஹஸ்யம் । ஈஶாக்²ய: த்³வாத³ஶமாம்ஶ: । 38 । 156-173॥

- .. shrIshivarahasyam . IshAkhyaH dvAdashamAMshaH . 38 . 156-173 ..

Notes:

Gaṇeśvara க³ணேஶ்வர renders a SkandaKavacaStotram ஸ்கந்த³கவசஸ்தோத்ரம்
towards the conclusion of the discourse of The ŚivaRahasyam ஶிவரஹஸ்யம்.

